
D E K R È  E G Z E K I T I F 
 

 
DEKLARE YON KATASTWÓF AK YON SISPANSYON TANPORÈ PWOVIZYON YO 
KI GEN RAPÓ A KONTRA ETA POU AKSELERE REPARASYON YON PATI NAN 

OLD CROTON AQUEDUCT STATE HISTORIC PARK 
 

ALÓSKE, nan dat 11 mas 2015, yon pati nan wòch ki te kenbe miray nan ansyen Croton Aqueduct 
State Historic Park te tonbe nan yon glisman tè, voye labou ak debri kont yon konplèks lojman pou granmoun 
aje ke Otorite Lojman Minisipal posede (“Otorite Lojman - Housing Authority”) nan 95-97 Walsh Road nan 
Vil Yonkers, Konte Westchester; e 

 
ALÓSKE, akoz ensètitid stabilite lòt pati yo ki kenbe miray la ak konsekans pou yon menas nan 

sekirite piblik, Lojman Otorite mande evakyasyon total nan konplèks lojman nan dat 11 mas 2015; e 
 
ALÓSKE, evakyasyon nan konplèks lojman nan 95-97 Walsh Road nan vil Yonkers te lakoz nan 

relokasyon apeprè 110 rezidan, ki gen dwa pa ka retounen nan kay yo jiskaske miray la fin repare 
konplètman; 

 
KOUNYE A, KIDONK, mwen, ANDREW M. CUOMO, Gouvènè Eta New York, akòz otorite 

Konstitisyon an ak Lwa Eta New York ban mwen, konstate gen yon katastwòf ki lakòz gouvènman lokal yo 
pa kapab bay repons kòmsadwa.  Ankonsekans, konfòmeman a otorite ke konstitisyon Eta New York ban 
mwen ak seksyon 28 nan Atik 2-B nan Lwa Egzekitif la, Mwen deklare la, yon Sitiyayson Dijans Katastwòf 
efektif nan dat 11 mas 2015; nan Vil Yonkers; e 

 
ANPLIS, Mwen mande Komisyonè Parks, Recreation ak Historic Preservation ansanm avèk 

Komisyonè Sèvis Jeneral la pou akselere tout reparasyon yo pou kenbe miray la ansanm avèk estrikti yo ki 
gen rapò nan ak ozalantou Old Croton Aqueduct State Historic Park ak pwopriyete Otorite Lojman kidonk, 
opli vit ke posib, pwopriyete Eta, kapab restore ak konplèks lojman ki nan 95-97 Walsh Road nan Vil 
Yonkers kapab sekirize e rezidan yo ka retounen lakay yo anskeirite; e 

 
ANPLIS, akòz otorite mwen genyen dapre Seksyon 29-a Atik 2-B Lwa Egzekitif la pou sispann pou 

yon ti tan dispozisyon espesifik nenpòt lwa jeneral, lwa lokal, òdonans, dekrè, règ oswa règleman, oswa kèk 
pati ladan yo, pou nenpòt ajans pandan yon ijans nan Eta a akòz katastwòf, si konfòmite avèk dispozisyon sa 
yo ta anpeche, jennen oswa retade aksyon ki nesesè pou siviv avèk katastwòf la, mwen sispann pou yon ti tan, 
pou peryòd ant dat 11 mas 2015 la jouk lè gen lòt avi, lwa sa yo: 

Seksyon 9(2) ak (4) Lwa sou Bilding Piblik, nan limit Komisyonè Sèvis Jeneral la detèmine li nesesè 

pou otorize yo bay kontra pou ijans epi/oswa pou melanje sèvis plan ak konstwiksyon nan kontra yo epi/oswa 
pou itilize kontra ak sèvis yo lè li nesesè kòm yon limit apre twa san mil dola; 

 
Seksyon 112 Lwa Finans Eta, nan limit ki annamoni avèk Atik V, Seksyon 1 Konstitisyon Eta a, epi 

nan limit Komisyonè Parks, Recreation and Historic Preservation oswa Komisyonè Sèvis Jeneral la detèmine 
li nesesè pou ajoute travay anplis, chantye ak tan nan kontra Eta a, pou bay prim kontra ijans, pou bay afèmaj 
pou chanje lokal ak pou sipòte operasyon eta a anba Seksyon 3 Lwa sou Bilding Piblik, pou bay kontra pou 
ijans yo anba Seksyon 9 Lwa sou Bilding PIblik, pou bay kontra pou ijans pou sèvis pwofesyonèl anba 
Seksyon 136-a Lwa Finans Eta a, epi pou bay kontra pou ijans pou pwodui, sèvis, teknoloji ak mataryèl ki 
konfòm avèk Seksyon 163 Lwa Finans Eta a; 

 
Seksyon 136-a Lwa Finans Eta a, nan limit Komisyonè Parks, Recreation and Historic Preservation 

oswa Komisyonè Sèvis Jeneral la detèmine li nesesè pou konbine sèvis plan ak konstriksyon nan yon kontra 
epi/oswa pou jwenn sèvis enspeksyon plan ak konstriksyon; 

 
Seksyon 163 Lwa Finans Eta a, nan limit pou pèmèt Manm Komisyon Transpò a oswa Komisyonè 

Parks, Recreation ak Historic Preservation oswa komisyonè Sèvis Jeneral la achte machandiz, sèvis, teknoloji 
ak materyèl ki nesesè san yo pa swiv pwosesis nòmal pou fè acha; 

 
Atik 8 Lwa Konsèvasyon Anviwònman, ak Pati 15 Tit 17 ak Pati 617 Tit 6 Kòd Règ ak Règleman 

New York, ak Seksyon 14.09 nan lwa Parks, Recreation and Historic Preservation ak Pati 428 nan Tit 9 nan 
Kòd Règ ak Règleman nan limit Komisyonè Parks, Recreation and Historic Preservation oswa Komisyonè 
Sèvis Jeneral detèmine travay la nesesè imedyatman pou ranplasman, reparasyon, oswa rekonstwiksyon 
estrikti yo ak 

 
Seksyon 97-G nan lwa finans Eta, nan limit ke Komisyonè Sèvis Jeneral la detèmine li nesesè pou 

achte manje, machandiz, sèvis, ak ekipman oswa founi oswa bay diferan sèvis santralize, enkli men ki pa 
limite a sèvis plan ak konstriksyon pou ede gouvènman lokal ki afekte yo, ansanm avèk lòt òganizasyon ki pa 
Eta nan reponn ak rekipere nan ijans Katastwòf. 

 
 

F È T anba siyati mwen ak So Prive Eta a nan Vil 

Albany, nan tranteyinyèm jou mwa mas 

nan ane de mil kenz. 

 

 

PA GOUVÈNÈ A   

 

 

Sekretè Gouvènè a 


